2В сыйныфы. Татар теле дәресе.
Тема: Дүрт аяклы дусларыбыз.
Максатлар: 
1. Йорт һәм кыргый хайваннарның исемнәрен, аларның билгеләре, кайда яшәүләре, нәрсә яратулары белән таныштыру.
2. Сүзләрне, җөмләләрне дөрес әйтү күнекмәләре булдыру.
3. Балаларда хайваннарга карата игътибарлылыкны арттыру, мәхәббәт тәрбияләү.
Дәрес барышы
Оештыру моменты. 
Дәрескә уңай халәт тудыру
-Исәнмесез, укучылар!
- Исәнмесез! 
- Хәлләрегез ничек?
- Яхшы. Рәхмәт. 
Мотивлаштыру-ориентлаштыру этабы
· Син кем?
· Син әбиме (бабаймы, әтиме, әниме)?
· Синең исемең ничек?
· Минем исемем ...
· Сиңа ничә яшь?
· Миңа ... яшь.
· Син ничәнче сыйныфта укыйсың?
· Мин икенче сыйныфта укыйм.
· Син кайда яшисең?
· Мин Казанда яшим.
· Син татарча өйрәнәсеңме?
· Син татарча беләсеңме? 
· Уку мәсьәләсен кую
-Укучылар, бу нәрсә?
- Бу урман.
- Урманда нәрсәләр яши?
- Урманда төлке, аю, бүре, куян, тиен һ.б. яши.
- Димәк, без бүген дәрестә нәрсә турында сөйләшәчәкбез?
- Без дәрестә хайваннар турында сөйләшәчәкбез.
- Бик яхшы.
Уку мәсьәләсен өлешләп чишү
1. Презентация белән эш.
· Бу нәрсә?
· Бу аю, төлке, бүре, тиен, куян, керпе, сыер, сарык, кәҗә, ат һ.б.
· Ул нинди?
· Ул матур, зур, кечкенә, яхшы, усал, хәйләкәр, куркак, кызгылт-сары, көрән, ак, кара һ.б.
2. “Син кем?” уены (карточкалар өстәлгә яшереп тезелгән, укучылар берешәрләп чыга, бер хайванны сайлыйлар; калганнар аның нинди хайван булуын белергә тиешләр)
· Син аюмы?
· Юк, мин аю түгел.
· Син сыермы?
· Әйе, мин сыер.
3. Хайван кайда яши? (укучы чыга, бер карточка ала һәм хайванның кайда яшәвен әйтергә тиеш, тактага магнит белән рәсемне беркетеп куя)
· Бу песи. Песи авылда яши.
· Бу бүре. Бүре урманда яши.
· Бу сыер. Сыер авылда яши.
· Бу тиен. Тиен урманда яши.
4. Физкультминут “Хайваннар”
5. “Кунак”
· (тук-тук) Укучылар, безнең дәрескә бер кунак килде. Кем микән ул? Әйдәгез сорыйбыз.
· Син кем?
· Әйтмим, үзегез белегез.
· Син аюмы (төлкеме, этме, песиме һ.б.)?
· Юк , мин аю (песи, эт, ат, сыер һ.б) түгел.
Әйе, мин ...
· Исәнмесез, укучылар!
· Исәнмесез, аю (тиен, песи, сарык һ.б.).
· Укучылар, әйдәгез сорыйбыз. Хайванның исеме ничек микән?
· Синең исемең ничек?
· Минем исемем ... .
· Ә синең исемең ничек?
· Минем исемем ...
· Әйдә, дус булыйк. Давай дружить.
· (Хайван елый) Аю, нәрсә булды сиңа? Ник елыйсың?
· Минем ашыйсым килә.
· Укучылар, аюның ашыйсы килә. Аю нәрсә ярата микән. Әйдәгез сорыйбыз.
· Аюкай, син ипи (каймак, май, сөт, печенье, кәнфит, күмәч, шикәр һ.б.) яратасыңмы?
· Әйе, мин ипи яратам.
Юк, мин шикәр яратмыйм.
· Яхшы, укучылар. Безнең Аюкай утырып, ял итеп торсын. Без дәвам итәбез.
Белем күнекмәләрен ныгыту
1. Белем баскычы (бер яклы)
· Бу эт. 
Ул зур, көрән, матур, яхшы һ.б.
Эт авылда яши.
Эт ит, май, каймак, сөт ярата.
Мин эт яратамю

2. Белем баскычы (ике яклы)
· Бу песи.
Бу төлке.
· Песи матур, кечкенә, ак һ.б.
Төлке кызгылт-сары, хәйләкәр һ.б.
3. Мультфильм карыйбыз һәм аерым битләрдәге биремнәрне эшлибез.
4. Саннар белән эш
· Ничә төлке?
· Дүрт төлке.
· Ничә эт?
· Ике эт.
Рефлексия.
Дәрестә нәрсәләр эшләдек?
Нинди уен сезгә күбрәк ошады? Ни өчен?
Йомгаклау. Билгеләр.

